
«Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2023 թվականի  դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման
1. Իրավական ակտի անհրաժեշտությունը
Սույն որոշման նախագծի ընդունման անհրաժեշտությունը պայմանավորված է այն հանգամանքով, որ ՄԱԿ Կանայք-ի կողմից իրականացվող «Կանանց տնտեսական հզորացումը Հարավային Կովկասում (WEESC)» և «Յուրաքանչյուր կնոջ և աղջկա ներուժի իրացում (Women Count)» ծրագրերի շրջանակում (այսուհետ՝ Ծրագիր) կազմակերպությունն աջակցում է տվյալների և փաստերի ստացմանը` կանանց տնտեսական հզորացման հնարավորություն ընձեռող օրենսդրական դաշտի ու քաղաքականության շրջանակի մշակման, ՄԱԿ-ի Կայուն զարգացման  նպատակների (ԿԶՆ) և ազգային ու միջազգային այլ առաջնահերթությունների մշտադիտարկման նպատակով: Վերոնշյալ նպատակի իրագործման նպատակով Վիճակագրական կոմիտեի (այսուհետ՝ Կոմիտե) և ՄԱԿ Գենդերային հավասարության և կանանց հզորացման օժանդակ կառույցի (ՄԱԿ Կանայք-ի) միջև 18.07.2023 թվականին կնքվել է Գործընկերության համաձայնագիր (այսուհետ՝ Համաձայնագիր), որի համաձայն նախատեսվել է 2023-2024թթ. ժամանակահատվածում (վերջնաժամկետը՝ 30.06.2024թ.) իրականացնել Ժամանակի օգտագործման ազգային (համապետական), լայնամասշտաբ հետազոտություն (ԺՕՀ): 
Ծրագիրը մեկնարկել է 2023թ.-ի հուլիսին։ Սույն իրավական ակտի ընդունումը կապահովի 2024թ.-ի մինչև հունիսի 30-ը Ծրագրի ամբողջական իրականացման ընթացքը։ 
2. Տվյալ բնագավառում իրականացվող քաղաքականությունը

«ՄԱԿ Կանայք»-ի նույն Ծրագրի և «Վիճակագրությունն Արևելյան գործընկերության միջոցով» ԵՄ տարածաշրջանային ծրագրի շրջանակում 2021թ. իրականացվել է Ժամանակի օգտագործման փորձնական հետազոտություն (ԺՕՓՀ)՝ տեղայնացնելու Եվրոստատի կողմից առաջարկվող համապատասխան մեթոդաբանությունը և գործիքակազմը, ՄԱԿ-ի կողմից առաջարկվող Ժամանակի օգտագործման վիճակագրության գործունեությունների միջազգային դասակարգիչը (ICATUS-2016) և փորձարկելու ԺՕՀ վիճակագրական ստանդարտ բիզնես-գործընթացը: Վերջինիս տրամաբանական շարունակությունը Ժամանակի օգտագործման ազգային, լայնամասշտաբ հետազոտության իրականացումն էր, ինչով պայմանավորված 2023թ. մեկնարկեցին ԺՕՀ ազգային, լայնամասշտաբ հետազոտության հետ կապված աշխատանքները՝ հետազոտության պլանավորում, ֆինանսական առաջարկի, Ծրագրի գործողությունների և ժամանակացույցի մանրամասն պլանավորում և «ՄԱԿ Կանայք»-ի կողմից հաստատում, օրենսդրական կարգավորումների փաստաթղթերի փաթեթի մշակում, անձնակազմի հավաքագրում, հետազոտական գործիքակազմի, մեթոդաբանության, տվյալների հավաքման ծրագրային ապահովման արդիականացում, անձնակազմի ուսուցանում և վերապատրաստումներ, Հայաստանի 198 հաշվային տեղամասերի ավելի քան 13400 քաղաքային և գյուղական բնակավայրերի տնային տնտեսությունների/կացարանների հասցեների ցուցակագրում և ճշգրտում, հետազոտության ընտրանքի ձևավորում, երկրի ողջ տարածքում ԺՕՀ տվյալների հավաքագրում, ստուգում, վերահսկում, կոդավորում և մուտքագրում, ԺՕՀ մեկնարկը և դրա նպատակը լուսաբանող մամուլի հաղորդագրության և էլեկտրոնային բացիկների պատրաստում-հրապարակում, ինչպես նաև անընդատյա աշխատանքային քննարկումներ «ՄԱԿ Կանայք»-ի փորձագիտական խմբի հետ:

Վերոնշյալ աշխատանքների կատարման համար, որի առանցքային նպատակը գենդերային վիճակագրության լավարկված արտադրությունն ու կիրառումն է, «ՄԱԿ Կանայք»-ը Կոմիտեին 2023թ.-ին տրամադրել է ֆինանսական և տեխնիկական աջակցություն: Ծրագրի Համաձայնագրով, ժամանակացույցով նախատեսված մնացյալ աշխատանքների իրականացման համար «ՄԱԿ Կանայք»-ի կողմից 2024թ.-ին ևս Կոմիտեին կտրամադրի ֆինանսական և տեխնիկական աջակցություն: 
Ժամանակի օգտագործման ազգային հետազոտությունը հնարավորություն կտա առաջին անգամ հաշվարկել ԿԶՆ 5.4 թիրախի 5.4.1. ցուցանիշը «Չվարձատրվող տնային և խնամքի աշխատանքի վրա ծախսված ժամանակի համամասնությունն ըստ սեռի, տարիքի և տեղի»: Ցուցանիշի հաշվարկի ապահովման արդյունքում կամրապնդվեն կառավարության կարողությունները՝ ազգային և միջազգային մակարդակով տեղեկացնելու, մշտադիտարկելու և զեկուցելու ԿԶՆ 5.4 նպատակի իրականացման մասին՝ ճանաչելու և գնահատելու չվճարվող տնային և խնամքի աշխատանքները:

Ընդհանուր առմամբ, ԺՕՀ ծրագրի շրջանակում տվյալներ կհավաքագրվեն Եվրոստատի կողմից առաջարկվող մեթոդաբանությամբ ընտրված մասնավոր տնային տնտեսություններից՝ ընդգրկելով Երևան քաղաքի և 10 մարզերի գյուղական և քաղաքային բնակավայրերի մոտ 2400 տնային տնտեսություն (Տ/Տ) կամ շուրջ 6000 անհատ։

  
3. Կարգավորման նպատակը և բնույթը 
Ելնելով վերոգրյալից, սույն որոշման նախագծով առաջարկվում է ՀՀ 2024թ. պետական բյուջեում արտացոլել ԺՕՀ ծրագրի եկամուտները (պաշտոնական դրամաշնորհը), իրականացվելիք միջոցառումները (ծախսերը), հաստատել արտաբյուջետային միջոցների ծախսերի նախահաշիվը և ապահովել իրականացվելիք Ծրագրի ֆինանսավորման գործընթացը:

  4. Ընթացիկ իրավիճակը և խնդիրները
Համաձայն ՄԱԿ Կանայք-ի և Կոմիտեի միջև կնքված Համաձայնագրի, Ծրագրի իրականացման համար նախատեսված 2023-2024թթ. ընդհանուր գումարը կազմում է 74,080.9 հազար դրամ: Նշված գումարից Կոմիտեին 2023թ.-ին երկու փուլով՝ եռամսյակային պարբերականությամբ, փոխանցվել է 70,047.9 հազար դրամ, իսկ 2024թ.-ին՝ վերջին երրորդ փուլով կփոխանցվի 4,033.0 հազար դրամ: 

Ծրագրի իրականացման շրջանակում ՀՀ կառավարության 2023թ․-ի օգոստոսի 24-ի 1433-Ն որոշման համաձայն 2023թ․-ին ԺՕՀ ծրագրի փաստացի ծախսերը կազմել են 31,562.8 հազար դրամ։ 2024թ․-ի տարեսկզբի մնացորդը կազմել է 38,485.1 հազար դրամ: 
Ինչպես և ԺՕՀ ծրագրի 2023թ. շրջափուլում, ԺՕՀ ծրագրի նախահաշիվը կազմվել է՝ հիմք ընդունելով ՄԱԿ Կանայք-ի կողմից հաստատված բյուջեն, որում ծախսերի յուրաքանչյուր բաղադրիչ հանգամանալից քննարկվել, համաձայնեցվել և հավանության է արժանացել Ծրագրի ֆինանսավորողի կողմից տե՛ս Համաձայնագրի հոդված II «Համաձայնագրի փաստաթղթերը» հատվածի կետ 1-ի (e) ենթակետի հղումը Հավելված 4-ին (Համաձայնագրի էջ 3))։ Համաձայնագրին կից «Ծառայությունների նկարագրություն» (Description of Service) հավելվածում ներկայացված է հաստատված բյուջեն, իսկ 2023թ․-ի ընթացքում Ծրագրում առաջացած խնայողությունների մասով՝ «ՄԱԿ Կանայք»-ի Եվրոպայի և Կենտրոնական Ասիայի տարածաշրջանային գրասենյակի վիճակագրության մասնագետ Ալա Նեգրուտայի հետ էլեկտրոնային նամակագրությամբ իրականացված քննարկումների արդյունքներով ստացված պարզաբանումներն ու համաձայնությունը:
Ծրագրի իրականացման համար անհրաժեշտ հաստիքների կազմը (հետազոտության ծրագրի ղեկավարի (ազգային խորհրդատուի) օգնական, հետազոտության ղեկավար-համակարգող, որակի վերահսկող (թվով 8), հարցազրուցավար (թվով 33), կոդավորող-որակի վերահսկող, կոդավորող (թվով 4), ընտրանքի փորձագետ, տեղեկատվական տեխնոլոգիաների (ՏՏ) հարցերով փորձագետ, տվյալների վերլուծաբան, վերլուծական զեկույց պատրաստող փորձագետ, թարգմանիչ), աշխատանքների տևողությունը (3-ից 6 ամիս) և աշխատավարձերի չափերը ձևավորվել են Ծրագրի ֆինանսավորող ՄԱԿ Կանայք-ի կողմից տրամադրված առաջարկությունների և ձևաչափերի պահանջներին համապատասխան: 

 ԺՕՀ ծրագրի 2024թ. ծախսային ուղղություններն են. 
· աշխատանքներում ընդգրկվող աշխատակիցների աշխատանքի վարձատրության համար՝ 41,645.9 հազար դրամ (աշխատանքային պայմանագրերը կնքվել են 2023թ․-ի սեպտեմբերից), 
· տեղեկատվության էլեկտրոնային փոխանցման շարժական VPN քարտերի ձեռքբերման համար՝ 356.4 հազար դրամ: VPN քարտերի միջոցով է հնարավոր տվյալների հավաքման և դրանք սերվերին փոխանցելու նպատակով նախատեսված պլանշետների շահագործումը,
· պոլիգրաֆիական արտադրանքի տպագրման ծառայությունների (ժամանակի օգտագործման հետազոտության վիճակագրական-վերլուծական ամփոփիչ զեկույցի) ձեռքբերման նպատակով անհրաժեշտ է 515.8 հազար դրամ: 

5.  Ակնկալվող արդյունքը

Ծրագրի իրականացման արդյունքում հնարավոր կլինի ապահովել երկրի տեղեկատվական կարիքներն, այն է՝ Եվրոստատի ԺՕՀ մոդելային գործիքակազմի տեղայնացմամբ և մեթոդաբանության կիրառմամբ վիճակագրորեն չափելի և տեսանելի դարձնել բնակչության տարբեր խմբերի և առանձնապես կանանց ու տղամարդկանց կողմից 24-ժամյա կտրվածքով ժամանակի օգտագործման օրինաչափություններն ու առանձնահատկություններն ըստ վճարվող և չվճարվող աշխատանքների, ուսուցման, ազատ ժամանակի, սնվելու, քնի ռիթմերի, ինչպես նաև, օգտակար այլ տեղեկատվություն, որը սովորաբար հնարավոր չէ հավաքագրել այլ հետազոտությունների միջոցով:
        6. Նախագծի ընդունմամբ Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին 
Նախագծի ընդունումը ՀՀ պետական բյուջեի եկամուտներում առաջացնում է 4,033.0 հազար դրամի ավելացում, իսկ ծախսերում` 42,518.1 հազար դրամի ավելացում:  
 

    7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:


     8. Նախագծի մշակման գործընթացում ներգրավված ինստիտուտները և անձինք

Նախագծի մշակումն իրականացվել է Կոմիտեի աշխատանքի վիճակագրության և ֆինանսատնտեսագիտական բաժինների կողմից՝ ՄԱԿ Կանայք Ծրագրի Ազգային խորհրդատուի ներգրավմամբ: 

     9.
 Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 

Նախագծի ընդունումը ռազմավարական փաստաթղթերի հետ առնչություն չունի: 
